
Cтуденттің өзіндік жұмысы бойынша тапсырма түрлері және әдістемелік ұсыныстар: 
· Берілген тақырып, тапсырма бойынша презентация дайындап, сабақта таныстыру; 
· Студенттердің бір-бірімен ұйымдастырған іскерлік ойын (рөлдік ойын) форматында кеңес өткізу; 
· Студенттердің бір-бірінің жазба жұмыстарына пікір жазып рецензиялауы; 
· Берілген тақырып бойынша топ студенттері ішінде пікірталас өткізу; 
· Белгілі бір тақырып бойынша ақпарат жинау; 
· Берілген тақырып бойынша статистикалық мәліметтерді талдау; 
· Берілген тақырып бойынша сұхбат жүргізу; 
· Белгілі бір тақырыпқа сәйкес әдейі құрылған тосын жағдайлардың шешімін табу және т.б. 

ҚОСЫМША АҚПАРАТТАРМЕН ЖҰМЫС

1. Студенттер сабақ бағдарламасында қарастырған тақырыптар бойынша күнделікті өз білім-біліктерін дамытып отыруы тиіс. Сондықтан газет, журнал, түрлі әдебиеттерден, интернет материалдары бойынша қосымша ақпараттар жинап, аудиторияда қысқаша баяндап беруге дағдылануы тиіс. 
2. Жинақталған қосымша ақпараттар өздік жұмыс папкасында жинақталуы тиіс. 
   

1. Эссе –шығарма жанрының бір түрі 

Эссе шығармашылық еркіндікті көздейді. Кез келген тақырыптың еркін стильде жазылуы оның ең негізгі көркемдігі болып табылады. Эссе - автордың жеке басының ойы, сезімі, әлемге деген көзқарасы. Бұл шығарманың басты мақсаты. 
Алайда, шығармашылықтың еркіндігіне қарамастан, эссе жанрында жазу оңай емес, сондықтан қандайда бір проблеманың басты идеясын табуда ерекше көзқарастың болуы керектігін назарда ұстаған дұрыс.

1-кесте – Эссе мен шығарманың айырмашылығы.

	Анықтамасы 

	Эссе 

	Шығарма 


	
	Эссе дегеніміз (фр. тіл. essai -тәжірбие, лат.т. exagium – құрау ) – философиялық, әдеби, тарихи, публицистикалық, әлеуметтану, саяси және тағы басқа саладағы ғылыми емес, автордың жеке көзқарасын білдіретін прозалық мәтін 

	Шығарма – оқушының туған халқының әдебиетінен алған білімін өз ойымен, дүниетанымдық көзқарасымен еркін ұштастыра отырып баяндайтын шығармашылық төл еңбегі. Оқушыдан көркем шығарманы өзіндік ой-пікірі, көзқарасы тұрғысында терең талдап пайымдауы, әсерлі, көркем тілмен жүйелі баяндауы талап етіледі. 


	
	Эссе – еркін композициялық құрылымға негізделген немесе көркем-публицистикалық жанрдың бір түрі 

	Шығарма – белгілі бір берілген тақырыпқа арналған, міндетті құрылымнан тұратын, тек пәндік білімге бағытталған шығармашылық жұмыс. 


	
	Эссе қатаң түрде жоспарға негізделуі міндетті емес. 

	Шығармада жоспарды жазу міндетті. 


	
	Эссе жеке көзқарас, сараптама, дәлелдемелерге негізделеді. 

	Шығарма формасы оның түріне байланысты, көбінесе көркем мәтінді талдауға негізделеді. 


	
	Эссенің мақсаты – эссе жазушының 
өзіндік көзқарасын, сыни ойын жетілдіру, ұстанымын дәлелді бекіту үшін жан-жақты білім алып, ақпараттық қарулану, тақырыпты ашуда метатанымдық білігін тиімді қолдану, шығармашылық қабілетін шыңдау, ой жүйелілігін реттеу, жазу түрлеріне қарай жазу тәсілдерін таңдай біліп, эссе түріне қарай жазу стилін сақтау, ой жүйесінің бірізділігін сақтауда сөз оралымдарын тиімді қолдану, шығармашыл жазбаларда сөздік қорының байлығын дамыту, талдау жұмыстарында қажетті термин сөздерді тиімді қолдану. 


	Шығарманың мақсаты – жазылым тілін дамыту, логикалық ойлауды дамыту, шығармашылык, қиялды, нақты нәрсені еркін, қызықты түрде беруге ұластыру, әдебиетті іштей түсіне отырып, оның мәні мен құдіретті орнын өз дүниесінде көркемдеп бере алу. 





Студентер өздері таңдаған тақырып бойынша көлемі 250-300 сөзден тұратын эссе жазады. Эссенің композициясын мұқият ойластыру қажет. 
Эссені анық және түсінікті етіп, сөйлеу тілі нормаларын сақтай отырып жазу қажет. 
       Эссе – ол тақырыпты түпкілікті және толық қамтуға есептелмеген нақты мәселе бойынша жеке көзқарасты білдіретін шағын көлемдегі, еркін композициялық прозалық шығарма. Эсседе ауқымды мәселелердің талдауы болмайды. Ол бір мәселе бойынша жаңа, субъективтік көзқарас болып табылады, ондай шығарма философиялық, тарихи-биографиялық, публицистикалық, әдеби-сыни, ғылыми-көпшілік немесе беллетристикалық сипатта болуы мүмкін. Эссенің мақсаты – өзіндік шығармашылық ойлау және сол ойды жазбаша бере білу дағдыларын дамыту. Эссе мазмұнында ең алдымен ойды нақты және сауатты тұжырымдау, ақпаратты жүйелеу, негізгі түсініктерді қолдану, себеп-салдар байланысын және тәжірибені нақты мысалдармен көрсете білу, ойларын қорытындылай білу бағаланады. 

      Эссе құрылымы оған қойылатын мынадай талаптармен анықталады: 
- эссе авторының ойлары проблема бойынша қысқа тезистер ретінде беріледі; 
- ойлар дәлелді болуы тиіс, сондықтан тезистерден кейін дәйектер жазылады. 
      Дәйектер – қоғамдық өмірден, алынған фактілер, оқиғалар, өмірлік жағдайлар мен өмірлік тәжірибелер, ғылыми дәлелдер, ғалымдардың пікірлеріне жүгіну және т.б. Әрбір тезиске екі дәйек келтіріледі, себебі бір дәйек келтіру көп жағдайларда жеткіліксіз, үш дәйек ықшамдыққа және көркемдікке бағытталған жанрда жазылған шығарманы «ауырлатуы» мүмкін. 
     Сонымен, эссенің құрылымы (тезистер мен дәйектердің саны тақырыпқа, құрылған жоспарға, ойды дамыту логикасына байланысты болады): 
- кіріспе; 
- тезис, дәйектер; 
- тезис, дәйектер; 
- қорытынды. 
       Кіріспе және қорытынды бөлімдерде қарастырылып отырған проблемаға назар аударуы қажет (кіріспеде мәселе қойылады, қорытындыда автордың ойы нақтыланады). Эссе тіліне эмоционалдық, экспрессивтік, көркемдік тән екенін оқушылардың түсінулеруі аса маңызды. Сонымен қатар, эсседе сленгті, шаблонды фразаларды, сөздерді қысқартудан аулақ болу қажет.        Эссені жазуда қолданылатын тіл жеңіл қабылданатындай болуы тиіс. 
        Эссені жазудың формальді ережесіне сәйкес атауының болуымен ерекшеленеді. Эссенің ішкі құрылымы еркін болуы мүмкін. Бұл жазба жұмысының шағын түрі болғандықтан, соңында қорытындылауды міндетті түрде қайталау талап етілмейді, олар негізгі мәтіннің немесе атауының ішіне енгізілуі мүмкін. Дәйектеме мәселені тұжырымдаудың алдында болуы мүмкін. Мәселені тұжырымдау соңғы қорытындымен сәйкес келуі мүмкін. 
       Эссе жазу барысында мынадай типтік қателіктер жиі кездеседі: 
- ұзақ кіріспе; 
- детальдар санының жетіспеушілігі; 
- мысалдары суреттелмей берілген пайымдаулар; 
- көпсөзділік, себебі, эссе көлемі нақты мөлшермен шектелген; 
- автордың шынайы ойын көрсете алмайын ұзын сөйлемдердің болуы, қайта керісінше қысқа сөйлемдер үлкен әсер қалдырады. Эсседе ұзын сөйлемдер мен қысқа сөйлемдер ауысып отырса, ол өте тиімді болады; 
- ғылыми терминдерді қолдану, энциклопедиялық сөздерді келтіру эссені түсінуді ауырлатады және оқушының назарын басқа жаққа аударады, эссенің мәні төмендейді.


   2-кесте – Эссе мазмұнын бағалау өлшем шарттары

	Өлшемшарттар

	Дескрипторлар

	Балдары


	

Тақырыпты ашу тереңдігі және пікірлердің сенімділігі 
2 балл 
	ұсынылған тақырыпты ұғынуы 

	1

	
	эссе тақырыпқа сай келмейді 

	0

	
	Проблеманы көрсетуі 

	1

	
	эссе проблемасы ашылмаған 

	0

	



Дәйектемелер 
3 балл 
	эссе тақырыбына сәйкес келетін көркем шығармадан алынған дәйектердің болуы, 

	1

	
	көркем шығармадан алынған дәйектердің болмауы 

	0

	
	Автордың ұстанымын нақтылайтын басқа дереккөздер деналынған дәйектердің болуы 

	1

	
	автордың ұстанымын нақтылайтын басқа дереккөздерден алынған дәйектердің болмауы 

	0

	
	автордың жеке көзқарасының болуы 

	1

	
	автордың жеке көзқарасының болмауы 

	0

	
	
	

	



Композициялық тұтастығы және логикалық жүйелілігі 
3 балл 



	композияциялық тұтастықтың болуы, пікірлердің бөліктері логикалық байланысты, ой біртіндеп дамиды 

	1

	
	тезистік бөлімнің болмауы 

	0

	
	ішкі логиканың болуы, жекеден жалпыға, жалпыдан жекеге өту дағдысының болуы 

	1

	
	логикалық байланыстың болмауы мағынасын түсінуге кедергі келтіреді 

	0

	
	сонылық, ерекшелік (қызықты байланыстар, ойламаған бұрылыстар)
	1

	
	шығармашылық көрініс жоқ  
	0



	Сөйлеу мәдениеті 
2 балл 
	көркем – бейнелеу құралдарды және 
стилистік сөздерді, бай лексикасын қолдану 
	1

	
	сөйлеудегі бірыңғай грамматикалық құрылым 

	0

	
	эмоционалдылық, тіл шешендігі 

	1

	
	сөйлеу тілінің жұтаңдығы 

	0

	
	Барлық балдардың жиынтығы 

	10




      Әдеби тақырып және еркін тақырып бойынша эссенің сауаттылығы келесі кестеде көрсетілген өлшемшарттармен бағаланады.

      3-кесте – Сауаттылықты бағалау өлшемшарттары 

	Өлшемшарттар

	Дескрипторлар

	Балдары


	Орфография 
3 балл 
	Орфографиялық қате жоқ, немесе 
1 жеңіл қате 
	3

	
	1-2 қате жіберілді 

	2

	
	3-5 қате жіберілді 

	1

	
	5-тен көп қате жіберілді 

	0

	Пунктуация 
3 балл 
	пунктуациялық қате жоқ, 
немесе 1 қате жіберілді 
	3

	
	2-3 қате жіберілді 

	2

	
	4-5 қате жіберілді 

	1

	
	5-тен көп қате жіберілді 

	0

	Грамматикалық 
норманысақтау 
2 балл 
	грамматикалық қате жоқ немесе, 
1 қате жіберілді 
	2

	
	2-3 қате жіберілді 

	1

	
	4-тен көп қате жіберілді 

	0

	Стилистикалық 
норманнысақтау 
2 балл 
	стилистикалық қателері жоқ, немесе 1 қате жіберілді 

	2

	
	стилистикалық қателері жоқ, немесе 1 қате жіберілді 

	1

	
	3-тен көп қате жіберілді 

	0

	
	Барлық балдардың жиынтығы 

	10


   Төменде бес балдық жүйе бойынша эссені бағалау шкаласы келтірілген
              
        4-кесте – Бес балдық жүйе бойынша эссені бағалау

	Бағалудың бес балдық жүйесі бойынша баға 

	«2» 

	«3» 

	«4» 

	«5» 


	Мазмұны 

	0-3
	4-6
	7-8
	9-10

	Сауаттылығы 

	0-3
	4-6
	7-8
	9-10



2. Кейс-стади 
Кейс-стади – бұл нақты оқиға мен жағдаятты талдауға арналған іскерлік ойын. Кейс-стадиді қолдану барысында білім алушылар топтық сұрақ-жауап кезінде шығарылған мәселенің маңызын түсіндіріп, жағдайды бағалайды, оқиға немесе процеске талдау жасайды, өзіндік шешу жолдарын көрсетеді. 
Кейс-стадиді қолдану: 
- жүйелі, корреляциялық, факторлық, статистикалық және тағы басқа талдау біліктіліктерін шыңдауға мүмкіндік береді; 
- білім алушылармен қосымша тапсырмалар жасау нұсқаларын жобалайды; 
- «ми шабуылы» пікірталасын өткізу, ғылыми дауласу, негізгі және әр жақты шешім бойынша дебаттар дайындалып өткізіледі деп жобалайды. 
Кейс-стадиді қолдану барысында білім алушылардың дайын білімді меңгеруі емес оны өндіруге, яғни теориялық білімін практикалық міндеттерді шешуге қолдану дағдыларын дамыту және мұғаліммен білім алушылардың ынтымақтаса шығармашылықпен жұмыс жасауына басты назар аударылады.

(Вопросы, полезные на преддиагностической стадии: 
Кто считает, что есть проблема, и почему? 
На каком основании базируется мнение этих людей? 
Что происходит (или не происходит), когда и где? 
Какие связанные с происходящим вещи не являются проблемными и почему? 
Что составляет более широкий контекст существующей ситуации? 
Кто или что может влиять на проблемную ситуацию? 
Есть ли другие заинтересованные лица, и кто они? 
Каковы сдерживающие факторы, ограничивающие "пространство решения"?) 

3. ПРЕЗЕНТАЦИЯЛЫҚ ЖҰМЫСТАРҒА ҚОЙЫЛАТЫН ТАЛАПТАР 
Презентация өткізу жоспары: 
/Презентациялар силлабус тақырыптары негізінде болуы қажет/ 
Кіріспе/өзін таныстыру, тақырыбын атау, бұл тақырыпты алу себебі/. 
Банк тарихы 
1.Негізгі бөлімде: 
Банк қызметтері: несие, депозиттері, төлем карточкалары, нарықтағы алатын орны. 
Қорытынды бөлімде: жетістіктері, марапаттаулары/наградалары/. 
/Осымен менің/біздің/ презентациям/мыз/ аяқталды. Зейін қойып тыңдағандарыңызға рахмет! деп аяқтау/. 
Талаптар: 
-қызықты өткізуге аса мән беру; 
-презентация барысында \қолды шамадан тыс көп сермемеу; 
-аудиторияның назарын өзіне қарата алу, аудиториямен байланыс орната алу; 
- киім киісіне назар аудару; 
-өзін салмақты ұстау; 
-сұрақтарды қашан қою керектігін ескертіп кету; 
-үлестірме материалдардың болуы/қажет болса/; 
- орыс тілін араластырмау; 
- Презентацияға қойылатын ерекше талаптың бірі - сандық мәліметтерден басқа материалдарды баяндау барысында қағазға көп қарауға болмайды. 
Презентацияға берілетін уақыт: бір студентке 5-7 минут. 
Жұмыс мазмұнына қойылатын талаптар 
тақырып бойынша Бұқаралық ақпарат құралдары мен Интернеттен т.б. ақпарат көздерінен материалдар іздеу; 
жиналған материалдарды өңдеу, сұрыптау; 
мәтінді баяндау жоспары. 





